	第4週(3/15~3/19) 
	第5週(3/22~3/26)
	第6週(3/29~4/2)
	第7週(4/5~4/9)

	登幽州台歌 

   --- 陳子昂   

前不見古人，

後不見來者。

念天地之悠悠，

獨愴然而涕下！
	子夜四時歌：秋歌

    --- 李白

長安一片月，

萬戶搗衣聲。

秋風吹不盡，

總是玉關情。

何日平胡虜，

良人罷遠征？
	出塞 --- 王之渙

黃河遠上白雲間，

一片孤城萬仞山；

羌笛何須怨楊柳，

春風不度玉門關。
	月下獨酌 --- 李白

花間一壺酒，獨酌無相親。

舉杯邀明月，對影成三人。

月既不解飲，影徒隨我身。

暫伴月將影，行樂須及春。

我歌月徘徊，我舞影零亂。

醒時同交歡，醉後各分散。

永結無情游，相期邈雲漢。

	第8週(4/12~4/16)
	第9週(4/19~4/23)
	第11週(5/3~5/7)
	第12週(5/10~5/14)

	宣州謝朓樓餞別校書叔

雲 --- 李白    上半部
棄我去者，

昨日之日不可留。

亂我心者，

今日之日多煩憂！

長風萬裡送秋雁，

對此可以酣高樓。

蓬萊文章建安骨，

中間小謝又清發。
	宣州謝朓樓餞別校書叔雲 --- 李白

下半部
俱懷逸興壯思飛，

欲上青天覽明月。

抽刀斷水水更流，

舉杯銷愁愁更愁。

人生在世不稱意，

明朝散發弄扁舟。
	飲酒詩 --- 陶淵明

結廬在人境，而無車馬喧。

問君何能爾？心遠地自偏。

采菊東籬下，悠然見南山。

山氣日夕佳，飛鳥相與還。

此中有真意，欲辯已忘言。

	下終南山過斛斯山人宿置酒 --- 李白

暮從碧山下，山月隨人歸，

卻顧所來徑，蒼蒼橫翠微。

相攜及田家，童稚開荊扉。

綠竹入幽徑，青蘿拂行衣。

歡言得所憩，美酒聊共揮。

長歌吟松風，曲盡河星稀。

我醉君復樂，陶然共忘機

	第13週(5/17~5/21)
	第14週(5/24~5/28)
	第15週(5/31~6/4)
	第17週(6/7~6/11)

	長干行 --- 李白   上
妾發初覆額，折花門前劇。

郎騎竹馬來，繞床弄青梅。

同居長干裡，兩小無嫌猜。

十四為君婦，羞顏未嘗開。

低頭向暗壁，千喚不一回。
	長干行 --- 李白    中
十五始展眉，願同塵與灰。

常存抱柱信，豈上望夫台！

十六君遠行，瞿塘灩預堆。

五月不可觸，猿鳴天上哀。

門前遲行跡，一一生綠苔。
	長干行---李白 下
苔深不能掃，

落葉秋風早。

八月蝴蝶來，

雙飛西園草。

感此傷妾心，

坐愁紅顏老。

早晚下三巴，

預將書報家。

相迎不道遠，

直至長風沙。
	關山月 --- 李白

明月出天山，蒼茫雲海間。

長風幾萬裡，吹度玉門關。

漢下白登道，胡窺青海灣。

由來征戰地，不見有人還。

戍客望邊色，思歸多苦顏。

高樓當此夜，歎息未應閒。

